
Fundur í stjórn nemendafélagsins haldinn þann 23. október 2025 
Mætt: Svanborg Alma og Hólmar Thor úr 8. bekk, Júlía Marín úr 9. bekk, Hafþór Ingi og 
Emilía Ragnheiður úr 10. bekk. Kristbjörg deildarstjóri stjórnaði fundi. 
 
Dagskrá: 

●​ Stjórn nemendafélagsins skólaárið 2025-2026 
●​ Endurskoðun menntastefnu Skagafjarðar 
●​ Ungmennaþing SSNV 
●​ Skóladagatal Árskóla  

 
Kristbjörg lagði fram tillögu og ósk um að stjórn fyrra árs héldi áfram sem stjórn 
nemendafélagsins fram að áramótum. Þar sem núverandi fulltrúar fóru á þing SSNV í 
haust og hafa verið, að öllu leyti, virkir í starfi stjórnar var ákveðið að þeir myndu vera 
áfram í stjórn.  
 
Endurskoðun menntastefnu Skagafjarðar stendur nú yfir. Eitt af því sem liggur fyrir er að 
ræða við nemendur um menntastefnu þá sem nú er í gildi og þær breytingar sem verða 
til umræðu á íbúafundum í Skagafirði og í fleiri hópum. Settir verða á stofn þrír rýnihópar 
nemenda af öllum stigum. Á unglingastigi munu fulltrúar úr stjórn nemendafélagsins sitja 
í rýnihópi sem Gunnþór Eyfjörð Gunnþórsson, ráðgjafi hjá Ásgarði skólaráðgjöf, sér um.  
 
Þann 7. október var Ungmennaþing SSNV haldið á Blönduósi. Fulltrúar í stjórn 
nemendafélagsins sátu þingið. Voru þeir mjög ánægðir með að fá tækifæri til að taka 
þátt ásamt öðrum ungmennum úr grunnskólum í Skagafirði. Á þinginu tóku krakkarnir 
þátt í vinnustofum sem fjölluðu um hvernig ungt fólk getur mótað Norðurland vestra 
ásamt því að að hlýða á erindi um svefn.  
 
Það sem af er skólaársins hafa ýmsir viðburðir verið á dagskrá í skólanum. 10. 
bekkingar fengu heimsókn frá dönskum nemendum og kennurum þeirra í september. 
Dansmaraþon 10. bekkinga var haldið þann 8. og 9. október sl. Báðir viðburðir fóru vel 
fram. Samstarfið við danska skólann byggir á áratuga reynslu. Logi Vígþórsson, 
danskennari hefur komið í rúmlega 20 ár, kennt dans í öllum árgöngum vikuna fyrir 
dansmaraþonið og stjórnað því svo í skólanum. Forvarnardagur var í 9. bekk þann 3. 
október sl. Farið var yfir það sem er á döfinni fram að jólaleyfi. Ýmsar heimsóknir  eru 
fyrirhugaðar til nemenda á unglingastigi, s.s. heimsókn tveggja rithöfunda og heimsókn 
frá Samtökunum ´78. Allir árgangar mun gera sér dagamun þann 31. október í tilefni 
Hrekkjavöku. Árshátíðir miðstigs eru í byrjun nóvember og árshátíð unglingastigs verður 
í lok nóvember.  
 
Fleira var ekki rætt og fundi slitið. Kristbjörg Kemp. 



 
 


